
Aningaasaateqarfiit Inuussutissarsiornermik ingerlatsisut pillugit inatsisip atuutsilernissaa 

pillugu Kalaallit Nunaannut peqqussummut oqaaseqaatissamut Inatsisartut 

aalajangiiffigisassaattut siunnersuut. 

 

(Inuussutissarsiornermut, Suliffeqarnermut Niuernermut Nunanullu Allanut 

Naalakkersuisoq) 

 

Akissuteqaat 

 (Inuussutissarsiornermut, Suliffeqarnermut Niuernermut Nunanullu Allanut Naalakkersuisoq) 

 

Aappassaaneerneqarnera 

Inuussutissarsiornermut ataatsimiititaliaq qutsavigiumavara siunnersuummik 

suliaqarluarsimaneranut, maluginiarparalu ataatsimiititaliap isumaqatigiissup siunnersuut 

akuerisassanngorlugu innersuussutigigaat. 

 

Aalajangiiffisassatut siunnersut danskit kalaallillu suleqatigiissitaliaata inassuteqaataannut 

malinnaatitsineruvoq, suleqatigiissitaq 2013-imi pilersinneqarpoq, Kalaallit Nunaanni 

inuussutissarsiornernikkut niuernikkullu aningaasaliissutit siuarsarneqarnissaanut 

inassuteqartussanngorlugit.  

 

Kalaallit Nunaat nunani allamiunit anigaasaliisartunit ingerlatseqatigiiffinniillu 

kajuminnassuseqarnera eqqarsaatigalugu suleqatigiissitamit pingaartinneqarsimavoq, naleqquttumik 

ersarissumillu Kalaallit Nunaanni inuussutissarsiornikkut inatsiseqarnissaa. 

 

Aalajangiinissamut siunnersuutip anguniarpaa aningaasaateqarfiit inuussutissarsiornermik 

ingerlatsisut pillugit inatsisip nutaap kunngip peqqussutaa inatsit nr.712 juunip 25-ni 2014-meersoq 

malillugu Kalaallit Nunaannut atuutsinissaa kalaallit nunaanni pissutsit atuuttut malillugit 

allanngortitsinerit malillugit. 

 

Naalakkersuisut inuussutissarsiornermut inatsisinik nutarterinissamut siunnersuutillu 

aappassaaneerneqarnissaanut innersuussutigaat. 

 

 

 

 

 


